Cerimonja tal-Ftehim u I-Firem tal-Kuntratt (2020-45)
dwar il-Proprjet a 1G, Triq iz-Zurrieg, Hal Safi
- maghrufa I-MUSEUM tas-Subien |-Antik -
bejn I-Ar ¢idjo ¢esi ta’ Malta ghan-nom
tal-Parro ¢¢a tal-Konverzjoni ta’ S. Pawl f'Hal Safi,
u d-Direttorat tal-Anzjanita Attiva u

Kura fil-Kkomunita g han-nom ta’ Gvern ta’ Malta.
Nhar it-Tlieta 3/03/2020

Diskors tal-Kan. David Farrugia, Kappillan tal-Parrocca ta’ Hal Safi

lI-Papa Frangisku, fl-Ezortazzjoni Appostolika ‘Evangelii Gaudium’
- meqjusa bhala |-programm tal-pontifikat tieghu —

jaghtina din |-espressjoni, jew ahjar principju li gej:

“jr-realta hi oghla / agwa mill-idea.” (Ara EG 231-233)

Matul dawn |-ahhar snin li ilni hawn,

flimkien mal-membri tal-Kunsill Parrokkjali,

fl-ippjanar u I-hidma pastorali taghna, rajna li din il-proprjeta

- inizjalment 58, Trig San Pawl, qabel infethet Triq iz-Zurrieq -

ingatghet sew mir-realta parrokkjali u ghalhekk ftagret bil-kbir

ladarba I-hsara u d-decizjonijiet li ttiehdu

illimitawlha u xejnulha I-idea u I-iskop nobbli li kellha

u li tant kienet isservi tajjeb:

dik li tigbor diversi subien ghat-taghlim tal-katekizmu f’ambjent adatt u san.

Ghax ghalhekk kienet giet ippjanata din il-binja mill-Perit J. Xuereb;

Ghalhekk kien stinka is-Superjur Vincent Meli minn #al Tarxien,

li ghadu mimli bl-ghomor, kif ukoll diversi superjuri u soci tal-Museum

li raw li dan il-post mhux biss jinbeda u jinbena,

imma li jkollu valur u fuq kollox ruh;

Ghalhekk kien tant haseb u insista, stinka u heggeg

il-Kappillan Zabbari, Dun Karm Lia, tul id-dsatax il-sena parrokat tieghu f'Hal Safi,
u li lum ippermettuli nsellem b’accent partikulari I-memorja tieghu

ghax kien proprju bhal-lum 41 sena ilu meta

nhar is-Sibt 3/03/1979 miet hesrem fid-Dar Parrokkjali stess fl-4:30pm.



L-idea ta’ dan il-Kappillan kienet li permezz tas-soci tal-Museum,
din il-binja tipprovdi spazju ta’ formazzjoni nisranija lit-tfal u anke liz-zghazagh,
flimkien ma’ spazju adatt ghal ¢elebrazzjonijiet familjari.
Infatti wara li nhar is-7/06/1964 tbierket u tgieghdet I-ewwel gebla
mill-Kancillier tal-Kurja Mons. Giovanni Mifsud,
- liema gebla ghadha tidher fil-fac¢ata —
u wara sena, nhar it-28/08/1965 kien tlesta s-sular t'isfel
u tbierek mill-Isqof Mikiel Gonzi,
l-inawgurazzjoni tat-tieni sular saret mill-Kappillan Lia stess nhar it-25/08/1969,
u hekk dan il-post beda jilga’:
- it-taghlim regolari tal-katekizmu tat-tfal subien,
- il-formazzjoni u r-rikreazzjoni li bhala Youth Centre
beda joffri lil diversi zghazagh, u wkoll
- ic-Celebrazzjonijiet familjari ferrieha bhalma kienu
festini fl-okkazjoni ta’ Maghmudija, u sahansitra ricevimenti ta’ zwigijiet.

Ghal kwazi 30 sena, dan il-post baga’ jaqdi I-iskop li ghalih inbena
billi jghin u jsostni r-realta parrokkjali,

imma problemi strutturali li bdew jizviluppaw,

specjalment fis-saqaf tas-sular ta’ fug,

illimitawh sewwa tant li gie mitluqg, spec¢jalment minhabba sigurta.

Tul dawn I-ahhar snin, specjalment mill-2016,

is-Sena Straordinarja tal-Hniena, fuq ispirazzjoni tal-Papa Frangisku,

nibtet fostna x-xewqa u l-idea li dan il-post nergghu nqgajjmuh fuq sagajh
halli noffruh ghar-realta partikulari li tmiss lil min hu dghajjef

u naraw kif nippruvaw niehdu hsiebu fi htigijiet partikulari.

Meta flimkien mas-Sindku u bl-approvazzjoni tal-Kunsilliera Lokali kollha,
avvicinajna lid-Direttorat tal-Anzjanita Attiva u Kura fil-Komunita,

sibna appogg u b’sintonija hdimna flimkien biex bil-barkiet

u bl-approvazzjonijiet kollha mehtiega - sew dawk ekklezjastici u sew civili -
inkunu nistghu naslu ghal dan il-pass tal-lum,

li I-Arcidjocesi ta’ Malta ghan-nom tal-Parroc¢c¢a ta’ Hal Safi,

tghaddi b’kirja ragonevoli ghal perjodu ta’ 25 sena lid-Direttorat koncernat
din il-proprjeta 1G, ta’ Triq iz-Zurrieq, f'Hal Safi

(maghrufa fostna bhal -Museum I|-Antik)

sabiex ikun jista’ jirrangah u joffrih lis-socjeta bhala

Centru ta’ matul il-jum ghal persuni li jbatu bid-dimensja

u xelter ghall-anzjani biex ma jithallewx wehidhom filghaxija u tul il-lejl.



Jalla I-Mulej ikompli jseddaq din I-idea

mwahhda ma’ tant rieda u hidma

halli din il-binja tinbidel fambjent,

anzi f'esperjenza, tant sabiha u bzonnjuza

li toffri farag u sosten lil min ghandu lil xi hadd ghaziz - jekk mhux hu stess -
li jkun ghaddej mir-realta fragli tad-dimensja

jew mir-realta ta’ anzjani li |-lejl ikollhom jghixuh f’solitudni.

Jalla r-realta ta’ dan il-progett tkun agwa mill-idea
u tkun il-milja tal-inizjattiva li lum ged nagblu u nintrabtu li nwettqu.

Grazzi lil kulmin ghen biex qed naslu ghal dan il-pass,
u lil kulmin ser ikompli jiddedika lilu nnifsu u hidmietu
biex isir ir-ristrutturar u r-rinovar ippjanat u mehtieg
halli |-facilita u |-progett kollu jkun jista’ jibda jopera
bil-professjonalita mehtiega u fl-igsar zmien possibbli.
Hekk flimkien inkunu qged
“inpoggu fil-prattika I-Kelma ta’ Alla,

biex inwettqu opri ta’ gustizzja u karita

fejn din il-Kelma tista’ thalli I-frott.” (Ara EG 233)

Grazzi!



